Նախագիծ
-------------------

Արձանագրային
«Գո​վազդի մասին» Հայաստանի Հանրապետության օրեն​քում լրացումներ 
կա​տա​րելու մասին» Հայաստանի Հանրապետության օրեն​քի նախագծի 
վերաբերյալ Հայաստանի Հանրապետության կառավարության 
եզրակացության նախագծի մասին 

--------------------------------------------------------------------------------------- 

Հավանություն տալ «Գո​վազդի մասին» Հայաստանի Հանրապետության օրեն​քում լրացումներ կա​տա​րելու մասին»   Հայաստանի Հանրապետության օրեն​քի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով: 

Ա. Ջավադյան

Ամալյա Ենգոյան

-----------------------------  «     » սեպտեմբերի 2012 թ.

Լիանա Հունանյան

-----------------------------  «     » սեպտեմբերի 2012 թ.

Արթուր Սարգսյան

-----------------------------  «     » սեպտեմբերի 2012 թ.

Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակա​ցու​թյու​նը Հայաստանի Հանրապետության Ազգային Ժողովի պատգամավորներ Արծվիկ Մինասյանի, Աղվան Վար​դանյանի, Վահան Հովհաննիսյանի և Արմեն Բաբայանի՝ օրենսդրական նախա​ձեռ​նու​թյան կարգով ներկա​յաց​րած «Գո​վազդի մասին» Հայաստանի Հանրապետության օրեն​քում լրացումներ կա​տա​րելու մասին» Հայաստանի Հանրապետության օրենքի նա​​խագծի (Պ-077-06.09.2012-ՄԻ) վե​րա​բեր​յալ:
Հայաստանի Հանրապետությունը որդեգրել է Եվրաինտեգրման պետական քաղաքա​կա​նություն, որը պետք է ապահովի նաև ֆինանսական ոլորտի կարգա​վոր​մանն ուղղված Հայաստանի Հան​րապետության օրենսդրու​թյան համապատաս​խա​նու​թյունը  եվրադիրեկտիվների պահանջնե​րին: 

Այդ նպատակով, դեռևս 2008 թվականին ընդունված «Սպառողական կրե​դի​տա​վոր​ման մասին» Հայաստանի Հանրապետության օրենքում վերարտադրվել են եվրադիրեկտիվի (N 87/102/EEC)` սպառողական կրեդիտների գովազդը կարգա​վորող դրույթները: Նշված եվրադի​րեկ​տի​վը պահանջներ է սահմանում միայն սպա​ռողական նպատակով տրամադրվող վարկերի գովազդ​ների համար, ուստի նպա​տակահարմար չէ շեղվել դրանից և սահմանել առավել խիստ պա​հանջ​ներ՝ գովազդի նկատմամբ պահանջները տարածելով բոլոր վարկատեսակների վրա: 
Ելնելով շարադրվածից` ձեզ ենք ներկայացնում օրենքի նախագծի՝ Հայաստանի Հանրապետության կառավարու​թյան համար ընդունելի տար​բե​րակը (կցվում է):

Միաժամանակ հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության կենտրոնական բանկի նախագահի տեղակալ Ներսես Երիցյանը:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազ​դե​ցու​թյան գնահատականը:

Հարգանքով`
Տիգրան Սարգսյան
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔ

«ԳՈՎԱԶԴԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Գովազդի մասին» Հայաստանի Հանրապետության 1996 թվականի ապրիլի 30-ի ՀՕ-183 օրենքի 16-րդ հոդվածը լրացնել նոր պարբերությամբ` հետևյալ բովանդակությամբ.

«Եթե սպառողական կրեդիտի վերաբերյալ  գովազդը (հայտարարություն, առաջարկ, օֆերտա կամ օֆերտա  անելու հրավեր և այլն)՝ անկախ տեղադրման վայրից, պարունակում է տոկոսների չափի կամ կրեդիտի տրամադրման  վերաբերյալ որևէ այլ վճարի կամ ծախսի վերաբերյալ նշում, ապա այդպիսի գովազդը պետք է նաև պարունակի օրենքով նախատեսված կարգով հաշվարկված տարեկան փաստացի տոկոսադրույքի չափը, ընդ որում, այն դեպքում, երբ հնարավոր չէ գովազդ սպառողների համար ողջամիտ ձևով հասու դարձնել տարեկան փաստացի տոկոսադրույքի չափը, ներկայացվում է դրա հաշվարկման օրինակը:»:

Հոդված 2. Օրենքի  24-րդ հոդվածը լրացնել 3-րդ մասով՝ հետևյալ բովանդակությամբ.

«3. Սույն օրենքի 16-րդ հոդվածի պահանջների կատարման նկատմամբ վերահսկողությունն իրականացվում է «Սպառողական կրեդիտավորման մասին» Հայաստանի Հանրապետության օրենքով սահմանված կարգով:»:

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
	[image: image5.jpg]

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

պրն. ԴԱՎԻԹ ՍԱՐԳՍՅԱՆԻՆ

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. սեպտեմբերի 10-ի թիվ 02/10.1/12813-12 հանձնարարականի 1-ին կետի` Հայաստանի Հանրապետության ֆինանսների նախարարությունը Հայաստանի Հանրապետության արդարադատության եւ Հայաստանի Հանրապետության էկոնոմիկայի նախարարությունների հետ համատեղ քննարկել է Հա​յաս​տա​նի Հան​րա​պե​տու​թյան Ազգային ժո​ղովի պատգամավորներ Արծվիկ Մինասյանի, Աղվան Վար​դանյանի, Վահան Հովհաննիսյանի եւ Արմեն Բաբայանի կողմից օրենսդրական նա​խա​ձեռ​նու​թյան կարգով ներ​կայացված` «Գո​վազդի մասին» Հայաստանի Հանրապետության օրեն​քում լրացումներ կա​տա​րելու մասին» Հա​յաստանի Հանրապետության օրենքի նախագիծը, ինչի կա​պակցությամբ հայտ​նում ենք, որ սկզբունքային դիտողություններ եւ առաջարկություններ չու​նենք: 

Հայտնում ենք նաեւ, որ նախագծում օրենսդրական տեխնիկայի կանոնները մասամբ պահպանված չեն: Մասնա​վորապես. վերոնշյալ նա​խագծի 1-ին հոդվածում «պարբերությամբ» բառն անհրաժեշտ է փո​խարինել «մասով» բառով` համաձայն «Իրավական ակտերի մասին» Հայաստանի Հան​րա​պետության օրենքի 41-րդ հոդ​վածի պա​հանջների:

Միաժամանակ հայտնում ենք, որ վերոնշյալ հանձնարարականի կատարման ժամկետում նա​խագծի վերաբերյալ Հայաստանի Հանրապետության կենտրոնական բանկի դիրքորոշումը Հա​յաստանի Հանրապետության ֆինանսների նախարարություն չի ներ​կայացվել:
Հարգանքով`

Վաչե Գաբրիելյան
Կատ.` Տուրքերի եւ այլ պարտ. վճարների գծով

քաղաք. եւ վարչարարության մեթոդ. բաժին

Հեռ. 595 338  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ ֆինանսների նախարար 

         պարոն Վաչե Գաբրիելյանին (հավաք)
    ՀՀ արդարադատության նախարար
         պարոն Հրայր Թովմասյանին
    ՀՀ էկոնոմիկայի նախարար 

        պարոն Տիգրան Դավթյանին
--------------------------------------------------------------

     ՀՀ վարչապետի հանձնարարությամբ` խնդրում եմ ՀՀ կենտ​րո​նա​կան բանկի հետ համատեղ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

     Ժամկետ` 5 օր:

2. ՀՀ ֆինանսների նախարար 

          պարոն Վաչե Գաբրիելյանին (հավաք)
    ՀՀ էկոնոմիկայի նախարար
          պարոն Տիգրան Դավթյանին 

    ՀՀ արդարադատության նախարար
          պարոն Հրայր Թովմասյանին 

    ՀՀ աշխատանքի և սոցիալական հարցերի նախարար

          պարոն Արտեմ Ասատրյանին
    ՀՀ առողջապահության նախարար
          պարոն Դերենիկ Դումանյանին
    ՀՀ բնապահպանության նախարար
         պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքի նախագծի կարգավորման ազդեցության գնա​հա​տա​կանը։
     Ժամկետ` 10 օր:

3. ՀՀ կենտրոնական բանկի նախագահ
     պարոն Արթուր Ջավադյանին
_________________________________
4. Տիկին Ամալյա Ենգոյանին
    տիկին Լիանա Հունանյան
    պարոն Արթուր Սարգսյանին
    -------------------------------------------

        Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր:
Դավիթ Սարգսյան

.......-ը .................-ի, 20....... թ.

հ/հ..........................
Կատարող. Պետրոս Քացախյան

Հեռ. 515731

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԿԵՆՏՐՈՆԱԿԱՆ ԲԱՆԿԻ ՆԱԽԱԳԱՀ

պարոն ԱՐԹՈՒՐ ՋԱՎԱԴՅԱՆԻՆ

Հարգելի պարոն Ջավադյան

Ձեզ եմ ներկայացնում Հայաստանի Հանրապետության Ազգային ժողովի պատ​գա​մա​​վոր​ներ Արծվիկ Մինասյանի, Աղվան Վարդանյանի, Վահան Հովհաննեսյանի և Արմեն Բաբայանի օրենսդրա​կան նա​​խա​ձեռ​​նու​թյան կարգով ներ​կայացրած «Գովազդի մասին» Հայաստանի Հան​րա​պե​տության օրենքում լրացումներ կատարելու մասին» Հայաստանի Հանրապետության օրենքի նախագիծը։
Խնդրում եմ Ձեր կարծիքը նախագծի վերաբերյալ:


Հարգանքով` 




ԴԱՎԻԹ ՍԱՐԳՍՅԱՆ
[image: image2.emf]

ՆԱԽԱԳԻԾ
Պ-077-06.09.2012-ՄԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ԳՈՎԱԶԴԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Գովազդի մասին» Հայաստանի Հանրապետության 1996 թվականի ապրիլի 30-ի ՀՕ-55 օրենքի (այսուհետեւ` օրենք) 16-րդ հոդվածը լրացնել հետեւյալ բովանդակությամբ նոր պարբերությամբ` 

«Եթե վարկի տրամադրման, օգտվելու կամ մարման վերաբերյալ գովազդային ծառայությունները (հայտարարություն, առաջարկ, օֆերտա կամ օֆերտա անելու հրավեր եւ այլն)` անկախ գովազդի տեղադրման վայրից, պարունակում են վարկի արժեքի վրա ազդող թեկուզ մեկ պայման` տոկոսների չափի կամ վարկի տրամադրման ու մարման հետ կապված որեւէ այլ վճարի կամ ծախսի մասին, ապա այդպիսի գովազդը պետք է պարունակի բոլոր մնացած պայմանները, որոնք որոշում են վարկի փաստացի արժեքը (վարկի ընդհանուր գումարը, տոկոսը, այն ստանալու եւ մարելու համար կատարվող ծախսերը), ընդ որում, այն դեպքում, երբ հնարավոր չէ ողջամիտ ձեւով հասու դարձնել վարկի փաստացի արժեքը` ներկայացվում է դրա հաշվարկման կարգը կամ վարկի տարեկան փաստացի արժեքի առավելագույն չափը:» 
Հոդված 2. Օրենքի 24-րդ հոդվածը լրացնել 3-րդ մասով` հետեւյալ բովանդակությամբ. 

«3. Սույն օրենքի 16-րդ հոդվածի պահանջների կատարման նկատմամբ վերահսկողությունն իրականացնող Հայաստանի Հանրապետության պետական կառավարման լիազորված մարմինը Կենտրոնական բանկն է:» 

Հոդված 3. Սույն օրենքը ուժի մեջ է մտնում պաշտոնական հրապարակման օրվան հաջորդող տասներորդ օրը: 
  
ՀԻՄՆԱՎՈՐՈՒՄ 

«Գովազդի  մասին» Հայաստանի Հանրապետության օրենքում լրացումներ կատարելու մասին Հայաստանի Հանրապետության օրենքի նախագծի 
Ներկայումս վարկերի տրամադման մասին գովազդներում ներկայացվում են հայտարարություններ, առաջարկներ եւ պայմաններ, որոնք ոչ միշտ են արտացոլում վարկի տրամադրման, օգտվելու եւ մարման փաստացի արժեքը (վարկի ընդհանուր գումարը, տոկոսը եւ այն ստանալու համար կատարվող բոլոր ծախսերը), ինչը վարկառուին զրկում է իր նախնական հաշվարկները կատարելու, իրեն հարմար բանկ կամ վարկային կազմակերպություն ընտրելու հնարավորությունից: 

Մյուս կողմից հայտարարվում է մի տոկոսադրյուք, որն իր բնույթով լինելով վարկի արժեքը, հաճախ իր մեջ չի ներառում վարկի ստացման, սպասարկման եւ մարման համար կատարվող ծախսումները, արդյունքում վարկառուի համար վարկի արժեքը մեծանում է, որը հաճախ հանգեցնում է անցանկալի հետեւանքների, ներառյալ անվճարունակությունը եւ անհարկի ծախսումների պահանջի ձեւավորմանը: 

 Այս իրավիճակը նմանվում է ոչ հավաստի տեղեկատվությամբ ապրանքների եւ ծառայությունների ձեռք բերմանը, իսկ հաճախ նաեւ` անբարեխիղճ գովազդի  դրսեւորմանը: Մինչդեռ գովազդի մասին օրենքը պահանջում է, որպեսզի գովազդը լինի հավաստի եւ բարեխիղճ: Ինչպես ամրագրված է հիշյալ օրենքի 7-րդ հոդվածում գովազդի հավաստիությունը վերաբերում է նաեւ ապրանքների եւ ծառայությունների վճարման լրացուցիչ պայմաններին, իսկ 21-րդ հոդվածի համաձայն,  արգելվում է հրապարակել անբարեխիղճ գովազդը: Ընդ որում, գովազդն անբարեխիղճ է, եթե օրինակ ապակողմնորոշում է իրավաբանական եւ ֆիզիկական անձանց, քանի որ լիարժեքորեն չի ներկայացվել ապրանքի կամ ծառայության (տվյալ դեպքում փողի եւ այն վճարելիության սկզբունքով տրամադրվող վարկային ծառայության) առանձնահատկությունները, գինը եւ այլ անհրաժեշտ տեղեկատվությունը: Նույն հոդվածի համաձայն մասնակիորեն անբարեխիղճ գովազդն անբարեխիղճ է համարվում ամբողջությամբ: 

Հետեւաբար օրինագծի 1-ին հոդվածը միտված է լրացնելու այս բացը: 

Օրինագծի 2-րդ հոդվածով առաջարկվում է ֆինանսական եւ վարկային  ծառայությունների ոլորտում գովազդի մասին օրենքի կատարման նկատմամբ վերահսկողությունը վերապահել ՀՀ կենտրոնական բանկին, ինչպես մասնագիտական, այնպես էլ կազմակերպչական նկատառումներից ելնելով: 

Օրինագիծը մշակել են ՀՅԴ խմբակցության պատգամավորները եւ փորձագետները: 

ՏԵՂԵԿԱՆՔ

«Գովազդի  մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի ընդունման առնչությամբ այլ օրենքների ընդունման անհրաժեշտության բացակայության վերաբերյալ
«Գովազդի  մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի ընդունումը այլ օրենքների ընդունման անհրաժեշտություն չի առաջացնում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
	Ընդունված է Ազգային Ժողովի կողմից
30 ապրիլի 1996 թ. 

	


ԳՈՎԱԶԴԻ ՄԱՍԻՆ

	Հոդված 16.
	Ֆինանսական ապահովագրական, ինվեստիցիոն ծառայությունների արժեթղթերի գովազդումը


Արգելվում է բանկային, ապահովագրական և այլ ֆինանսավարկային ու ֆինանսական` ներառյալ արժեթղթերով գործառնություններ իրականացնող հաստատությունների և դրանց կողմից մատուցվող ծառայությունների վերաբերյալ գովազդը, եթե գովազդի պատվիրման պահին և դրա հրապարակման ժամանակահատվածում գովազդի օբյեկտը ձեռք չի բերել օրենսդրությամբ սահմանված կարգով նախատեսված արտոնագիր: 

Վերոհիշյալ ծառայությունների գովազդներում արգելվում է` 

ա) զետեղել երաշխիք, կանխատեսում կամ խոստում ապագա գործունեության արդյունավետության (երաշխավորության), այդ թվում` հայտարարություններ արժեթղթերի շուկայական գների բարձրացման մասին. 

բ) զետեղել քանակական տեղեկություններ, որոնք անմիջականորեն առնչություն չունեն գովազդվող հաստատությունների, դրանց ծառայությունների և արժեթղթերի հետ. 

գ) սովորական բաժնետոմսերի գովազդում զետեղել դրանց շուկայական գների մասին որևէ տեղեկություն կամ երաշխավորություն դրանց շահաբաժինների (դիվիդենդների) մասին:

	Հոդված 24.
	Գովազդի մասին օրենսդրության պահպանման նկատմամբ վերահսկողություն իրականացնող Հայաստանի Հանրապետության պետական կառավարման լիազորված մարմինը


1. Գովազդի մասին oրենսդրության պահպանման նկատմամբ վերահսկողություն իրականացնող Հայաստանի Հանրապետության պետական կառավարման լիազորված մարմինը ձևավորվում է Հայաստանի Հանրապետության կառավարության սահմանած կարգով:

2. Հեռուստատեսության և ռադիոյի ոլորտում գովազդի մասին օրենսդրության պահպանման նկատմամբ վերահսկողություն իրականացնող Հայաստանի Հանրապետության պետական կառավարման լիազորված մարմինը Հայաստանի Հանրապետության հեռուստատեսության և ռադիոյի ազգային հանձնաժողովն է:

(24-րդ հոդվածը խմբ. 09.04.07 ՀՕ-156-Ն)
























